
СОБРАНИЕ НА РЕПУБЛИКА СЕВЕРНА МАКЕДОНИЈА

Врз основа на членот 75, ставови 1 и 2 од Уставот на Република Северна Македонија, 
претседателот на Република Северна Македонија и претседателот на Собранието на 
Република Северна Македонија издаваат

УКАЗ ЗА ПРОГЛАСУВАЊЕ НА ЗАКОНОТ ЗА ИЗМЕНУВАЊЕ И 
ДОПОЛНУВАЊЕ НА ЗАКОНОТ ЗА ИНСПЕКЦИЈАТА НА ТРУД

Се прогласува Законот за изменување и дополнување на Законот за инспекцијата за 
труд,

што Собранието на Република Северна Македонија го донесе на седницата одржана на 
17 јануари 2024 година.

 
Бр. 08-322/1 Претседател на Република

17 јануари 2025 година      Северна Македонија,
Скопје Гордана Сиљановска-Давкова, с.р.

                               
Претседател

на Собранието на Република
Северна Македонија,

Африм Гаши, с.р.

ЗАКОН ЗА ИЗМЕНУВАЊЕ  И ДОПOЛНУВАЊЕ НА ЗАКОНОТ ЗА 
ИНСПЕКЦИЈАТА НА ТРУД

Член 1
Во Законот за инспекцијата на труд („Службен весник на Република Македонија“ број 

35/199797, 29/2002, 36/11, 164/13, 44/14, 33/15, 147/15 и 21/18 и „Службен весник на 
Република Северна Македонија“ број 317/20), во член 3 во ставот  1 зборовите: 
„Министерството за труд и социјална политика” се заменуваат со зборовите: 
„Министерството за економија и труд”.

Ставот 2 се брише. 
Ставот 3 станува став 2.

Член 2
 По членот 3 се додават четири  нови члена 3-б, 3-в, 3- г и 3-д,  кои гласат:

„Член 3-б
Директорот на Инспекторатот го именува и го разрешува Владата на Република 

Северна Македонија. Мандатот на директорот трае четири години, со можност за уште 
еден мандат. За именување директор се објавува јавен оглас во два дневни весника кои се 
издаваат на целата територија на Република  Северна Македонија, од кои еден од 
весниците што се издаваат на јазикот што го зборуваат најмалку 20% од граѓаните кои 
зборуваат службен јазик различен од македонскиот јазик. 

За директор може да биде именувано лице кое ги исполнува следниве услови: 
1) е државјанин на Република Северна Македонија; 

2) нема изречена правосилна судска пресуда казна или прекршочна санкција забрана за 
вршење професија, дејност или должност во времето на именувањето;

 3) има стекнати најмалку 240 кредити според ЕКТС или завршен VII/1 степен; 
4) има најмалку шест години работно искуство по дипломирањето во струката и
5) да има потврда или сертификат за положен испит за познавање на еден од трите 

најчесто користени јазици на Европската Унија (англиски, француски и германски) на 
ниво Б2 (В2) од Европската референтна рамка за јазици, издадени од установа или 
институција во државата или од странство, регистрирана како давател на оваа услуга, не 
постари од пет години.

Член 3-в
Директорот кој раководи со Инспекторатот лично е одговорен за својата работа и за 

работата на Инспекторатот пред Владата на Република Северна Македонија и пред 
министерот за економија и труд. 

Член 3-г
Годишниот план за работа на Инспекторатот го донесува директорот во соработка со 

Министерството за економија и труд, најдоцна до крајот на тековната, за наредната 
година, кој се објавува на веб- страницата на Инспекторатот.

Годишниот план од ставот 1 на овој член, за работата на Инспекторатот, најдоцна до 1 
декември се доставува до Министерството за економија и труд, во електронска и во 
хартиена форма.

Министерството за економија и труд дава писмена согласност на Годишниот план од 
ставот 2  на овој член, најдоцна до 15 декември. 

Член 3-д
Директорот на Инспекторатот е должен до министерот за економија и труд да достави  

на одобрување полугодишен извештај најдоцна до 31 јули и годишен извештај за работа 
на Инспекторатот најдоцна до 31 јануари за претходната година.

Извештајот од ставот 1 на овој член за работата на Инспекторатот  се доставува во 
електронска и во хартиена форма.

Министерството за економија и труд дава мислење на извештајот од ставот 1 на овој 
член, најдоцна до 31 август, односно до 28 февруари. Мислењето содржи наоди, насоки и 
препораки  за пoдобрување на работењето на Инспекторатот.

Доколку мислењето од ставот 3 на овој член е негативно, министерот за економија и 
труд ќе поднесе предлог за разрешување на директорот до Владата на Република Северна 
Македонија.

Најдоцна до 31 март во тековната година, Министерството за економија и труд го 
доставува за информирање до Владата годишниот извештај од ставот 1 на овој член, за 
работата на Инспекторатот.”.

Член 3
Во член 17-а во ставот 2 зборовите: „министерот за труд и социјална политика” се 

заменуваат со зборовите: „министерот за економија и труд”.

Член 4
Во член 18 во ставот 3 зборовите:  „министерот за труд и социјална политика” се 

заменуваат со зборовите: „министерот за економија и труд”.

Член 5
Во член 19 во ставот 2 зборовите: „Државната комисија за одлучување во втор степен 

во областа на инспекциски надзор и прекршочна постапка” се заменуваат со зборовите: 
„Државната комисија за одлучување во  управна постапка, постапка од работен однос и 
инспекциски надзор во втор степен”.

Член 6
Во член 21 во ставот 2 зборовите: „министерот за труд и социјална политика” се 

заменуваат со зборовите: „министерот за економија и труд”.

Член 7
Во член 22-а во ставот 3 зборовите: „министерот надлежен за работите од областа на 

трудот” се заменуваат со зборовите: „министерот за економија и труд”.

Член 8
Овој закон влегува во сила со денот на објавувањето во „Службен весник на Република 

Северна Македонија


